
Аса Қамқор, ерекше Мейірімді Аллаһтың атымен! 

Ұлы Аршының Рабысы - Аллаһ Тағаладан саған бұл 

өмірде де, болашақ өмірде де пана болуын сұраймын. Ол сені, 

қайда жүрсең де, берекелі етсін және саған сый берілсе – 

алғыс айтушылардан, сынақ көрсең – сабыр етушілерден, 

күнә жасасаң – кешірім сұраушылардан етсін, өйткені осы 

үшеуі – бақыт негіздері болып табылады!  

Біл, Аллаһ сені Өзіне бағынуға жетелейтін тура жолмен 

жүргізсін! Әл-ханифия – бұл Ибраһимнің діні. Мағынасы: 

Аллаһтың дінінде шын ықыласпен жалғыз Оған құлшылық 

ету. Аллаһ адамдарды осыған бұйырып және оларды сол үшін 

жаратты. 

Аллаһ Тағала былай деді: 

 { ئى ئن ئم ئز ئر ّٰ}

﴾ Мен жындар мен адамдарды тек Өзіме құлшылық 

қылулары үшін ғана жараттым.  ﴿ 

Аллаһ сені Өзіне құлшылық қылу үшін жаратқанын 

білген соң, Біл! Намаз – дәретсіз намаз болып 

саналмайтындай, құлшылық та таухидсіз (бірқұдайшылық) 

құлшылық болып саналмайды. 

 Егер денеден нәжістің шығуы дәретті бұзатын болса, дәл 

солай ширк те ғибадатқа (құлшылық) кірген кезде оны бұзып 

жібереді. Аллаһ Тағала айтқандай: 

  قيكا قى في فى ثي ثى ثن ثم ثز ثر تي}

 { لي لى لم كي كى كم كل

﴾ Өздерінің кәпір екендігін (сөздерімен және істерімен) 

көрсетіп, соған өздері куәлік етіп отырған мүшіріктердің 

Аллаһтың мешіттерін көркейтуі (яғни, онда шын көңілмен 

қызмет етіп, шынайы түрде құлшылық етуі) ақылға сыятын 

іс емес. Өйткені, олардың (құлшылық орнын көркейтеміз 

деген желеумен) істеген бүкіл істері бекер. Олар тозақта 

мәңгі-бақи қалады. ﴿  

Егер сен, Ширк (Аллаһқа серік қосу) құлшылыққа 

араласса оны бұзатынын, амалдарды жойып жіберетінін және 

пендені тозақта мәңгі қалуға душар ететінін білсең, мұны білу 

– сен үшін ең маңызды міндет екені, енді саған айқын болды. 

Мүмкін, Аллаһ Тағала сені ширк деп аталатын торлы 

оқпаннан құтқаратын шығар.  

Ал ол құтқарылу тек қана Аллаһ Тағаланың кітабында 

айтылған осы төрт ережені білумен ғана болады:

Бірінші ереже 

Бұл ережеде білуің қажет: Аллаһтың Елшісімен  صلى الله عليه وسلم 

соғысқан кәпірлер Аллаһ Тағаланың – Жаратушы, Ризық 

беруші, Тірілтуші, Өлтіруші, барлық істің Басқарушысы 

екенін мойындаған. Бірақ оған қарамастан, бұл оларды Ислам 

дініне кіргізбеді. Мұны Аллаһ Тағаланың мына сөздері 

дәлелдейді: 

 ضخ ضح ضج صم صخ صح سم سخ سح سج خم خج حم حج}

 { كح كج قم فمقح فخ فجفح غم غج عم عج ظم طح ضم

﴾ Аспан мен жерден сендерді кім ризықтандырады? 

Есту мен көру қабілеттеріңе кім иелік етеді? Өліден тіріні 

және тіріден өліні кім шығарады? Әрі істерді басқаратын 

кім? – деп сұра. Олар: Аллаһ! – деп жауап береді. Ендеше 

қорықпайсыңдар ма?! – деп айт. ﴿

Екінші ереже 

Олар былай дейді: «Біз оларға өзімізді Аллаһқа 

жақындатуды және Оның алдында бізге шапағатшы болуды 

сұрап жалбарынамыз және жүгінеміз». 

 Мушіріктердің Аллаһқа жақындау мақсатымен дұға 

жасайтынын Аллаһ Тағаланың мына сөздері дәлелдейді: 

 ما لي لى لم كي كى كم كل كا قي قى في فى ثي}

 { ئح ئج يي يى ين يم يز ير نيىٰ نى نن نم نز نر مم

 ﴾ Ал, Одан басқа біреулерді өздеріне әулие етіп алғандар: 

Біз оларға тек, Аллаһқа едәуір жақындатсын деп қана 

құлшылық етеміз! – дейді. Расында, Аллаһ олардың өзара 

таласқандары жайында үкім етеді. Шын мәнінде, Аллаһ 

өтірікші және имансыз адамдарды тура жолмен 

жүргізбейді. ﴿  

Шапағатқа ие болу мақсатында жасалатын 

құлшылықтарға Аллаһ Тағаланың мына сөздері дәлел 

болады: 

 بج ئه ئم ئخ ئح ئج يي يى ين يم يز ير} 

  حمخج حج جم جح ثم ته تم تخ تح تج به بخبم بح

 { سخ سح سج خم

 ﴾ Олар Аллаһтан өзге зиян да тигізбейтін, пайда да 

әкелмейтін нәрселерге құлшылық етеді де: Бұл – біздің 

Аллаһтың алдындағы шапағатшыларымыз, - дейді. Сендер 

Аллаһқа, көктердегі әрі жердегі Оның білмеген нәрсесінен 

хабар бересіңдер ме? - де. Аллаһ, олардың қосқан 

серіктерінен пәк, жоғары. ﴿  

 Ал шапағат ету екі түрге бөлінеді: теріске шығарылатын 

шапағат және бекітілген шапағат.  Теріске шығарылатын 

шапағат – ол, Аллаһтан өзгелерден, Оның ғана шамасы 

жететін нәрселерде сұралатын шапағат. Аллаһ Тағала былай 

деді:  

  مم ما لي لى  لم كي كى  كم كل كا قي قى  في فى }

 { ير  ىٰ ني  نننى نم  نز  نر

﴾ Әй, иман келтіргендер! Сауда да, сүйіспеншік те, 

шапағат та, болмайтын бір күннің келуінен бұрын сендерге 

берген несібемізден Аллаһ жолында жұмсаңдар. Ал 

имансыздар — олар залымдар. ﴿   

Бекітілген шапағат – ол Аллаһтан сұралатын шапағат. 

Сонда, шапағатшы – шапағат етумен ардақталған, ал шапағат 

етілетін кісі – сөздері мен амалдарына Аллаһ разы болған 

адамдар болу керек. Және шапағат ету тек Аллаһ рұқсат 

бергеннен кейін ғана мүмкін болады, бұл жөнінде Аллаһ 

Тағала: 

 {سخسم سح  سج خم خج  حم حج}

 ﴾ Оның құзырында Өзінің рұқсатынсыз кім шапағат 

етеді? – деді. ﴿ 

Үшінші ереже 

Пайғамбар صلى الله عليه وسلم түрлі объектілерге құлшылық ететін 

адамдарға жіберілді.  

Олардың арасында періштелерге құлшылық ететіндер, 

пайғамбарлар мен әулиелерге (ізгілерге) құлшылық 

ететіндер, ағаштар мен тастарға құлшылық ететіндер және 

күн мен айға құлшылық ететіндер бар еді.  

Аллаһтың Елшісі صلى الله عليه وسلم олармен соғысты және олардың арасында 

айырмашылық жасаған жоқ. Бұған дәлел:  

 { خم خج حم حج جم جح ثم ته تم} 
﴾ Олармен ешбір бүлік қалмағанға дейін және дін 

бүтіндей Аллаһқа тән болғанға дейін соғысыңдар. ﴿  

Күн мен айға құлшылық қылатындардың бар екеніне 

дәлел: 

 صح سم سخ  سح سج خجخم حم  حج جم جح  ثم}

 { عم  عج ظم طح  ضم ضخ ضجضح صخصم

 ﴾ Түн мен күндіз, күн мен ай – Оның аяттарынан. Күнге 

де, айға да табынбаңдар, бірақ оларды жаратқан Аллаһқа 

ғана табыныңдар, егер сендер Оған ғана құлшылық ететін 

болсаңдар. ﴿  

Періштелерге құлшылық қылатындардың бар екеніне 

дәлел: 

  * مي مى مم  مخ مح مج لي لى لم  لخ}

 {يي يى يم يحيخ يج هي هى هجهم ني نى نم نخ نح

 ﴾ Ол сол күні барлығын ғарасат майданына жинайды. 

Содан кейін періштелерге: «Мыналар сендерге сиынатын ба 

еді?» – деп сұрайды. Періштелер: «Сен ұлысың, мінсізсің. 

Мүшіріктердің айтқанындай емессің, Сенің серігің де, 

ортағың да жоқ. Біздің иеміз де, қорғанымыз да бір Өзіңсің. 

Біздің оларға еш қатысымыз жоқ. Жо-жоқ, әсілі олар (бізге 

емес) жындарға табынатын әрі көбі соларға имандай 

сенетін», – деп жауап береді. ﴿   

Адамдардың пайғамбарларға құлшылық қылатындардың 

бар екеніне дәлел: 

 ثىثي ثن ثم ثز ثر تي تى تن  تم  تز تر بي بى بن  بم}

 {  لىلي لم  كي كى كم كل  كا قي  قى في  فى

 ﴾ Аллаһ: Әй, Мәриям ұлы `Иса! Сен адамдарға: «Мені 

және анамды Аллаһтан өзге екі тәңір етіп алыңдар, – деп 

айтқан ба едің? – дейді. Ол былай айтады: Сен пәксің! Оған 

құқығым болмаған нәрсені мен қалайша айта аламын? Егер 

солай айтқан болсам, онда оны білетін едің. Сен менің 

жанымдағыны білесің, ал мен Сенің Жаныңдағыны 

білмеймін. Расында, Сен – көместерді білушісің! ﴿  

Ізгілерге (әулиелерге) құлшылық қылатындардың бар 

екеніне дәлел: 

 *   صخ صح سم سخ سح سج خم خج حم حج جم جح ثم}

 فج غم غج عم عج ظم طح ضم ضخ ضح ضج

 { كخ كح كج قم قح فخفم فح

 ﴾ (Уа,Мухаммад!) оларға: “Аллаһтан өзге (тәңір деп) 

ойлағандарыңды шақырыңдар. Олардың, 

қиыншылықтарыңды айықтыруға, сендерден бұрып, 

жіберуге шамалары келмейді” де.Олардың сиынғандары 

(ізгілер) Раббыларына қайсылары жақын боламыз деп, уәсиля 

ізденеді. Мейірімін үміт етіп, азабынан қорқады. ﴿  

Ағаштар мен тастарға құлшылық қылатындардың бар 

екеніне дәлел: 

 { تخ تح تج  * بم بخ بح}

 ﴾ Ләт пен Узза туралы хабарлаңдаршы, және үшінші 

сұмпайы – Мәнәт (туралы) ﴿   

 Және Әбу Уәқид әл-Ләйсиден (Аллаһ оған разы болсын)  

келген хадисте: «Бірде Аллаһ елшісімен صلى الله عليه وسلم  бірге Хунайнға 

шықтық және біз Исламды жаңа қабылдаған едік. 

Мүшіріктердің көпке дейін жанынан шықпай, әркез береке 

тілей отырып қару жарақтарын ілетін (Зәт әл-ануат деген) 

талдары бар еді. Сол талдың жанынан өтіп бара жатқанда, Біз: 

"Уа, Аллаһтың елшісі! Бізге де сондай зәт ануат жасап 

берші,"– деп айттық. Сонда Аллаһ елшісі  صلى الله عليه وسلم: "Аллаһу әкбар! 

(Аллаһ ұлы!) Бұл бұрынғылардың салты. Жаным қолында 

болғанмен ант етемін, сендер Исраил ұрпақтарының Мұсаға 

айтқан сөзін айтып тұрсыңдар: 

 { هي هى هم هج ني نى}

﴾ Бұлардың тәңірлері сияқты бізге де тәңір жасап бер ﴿ 



15 Төрт ереже 

 

Төртінші қағида 

Қазіргі замандағы мүшіріктер жасап жүрген ширктерінде 

бұрынғы  мүшіріктерден асқан. Өйткені, ерте замандағы 

мүшіріктер есендік кезінде Аллаһқа теңдес (серік) қосатын, 

бірақ бақытсыздық кездерінде Оған серік қоспай  ықыласпен 

жалбарынатын. Ал, біздің кезіміздің мүшіріктері үнемі: 

есендікте де, бақытсыздықта да Аллаһқа теңдес (серік)  

қосады. Бұл жөнінде Аллаһ Тағала былай деп айтты:  

 { ِّ  ُّ  َّ ٍّ ٌّ ىٰ رٰ ذٰ يي يى  يم يخ يح يج هي  هى}

﴾ Қашан олар кемеге отырса, Аллаһқа діндерін шын 

ықыласпен орындап, жалбарынады, ал Ол оларды құтқарып, 

құрлыққа шығарса, олар Аллаһқа серік қосады ﴿ 

Аллаһ Тағала жақсырақ Білуші! 

 

Аллаһқа мақтау айтумен кітап тәмәмдалды. 

